
PREDMET: 
Konkurentski zahtjev za dostavljanje ponuda za odabir najpovoljnije ponude za usluge osiguranja za potrebe Ustavnog suda Bosne i Hercegovine 

Poštovani,

u ime Ustavnog suda Bosne i Hercegovine pozivam vas da dostavite ponudu u postupku konkurentskog zahtjeva za dostavljanje ponuda. Procedura javne nabavke će se obaviti u skladu sa Zakonom o javnim nabavkama Bosne i Hercegovine („Službeni glasnik BiH“ br. 49/04, 19/05, 52/05, 8/06, 24/06, 70/06, 12/09, 81/09, 60/10, 43/11, 47/11 i 87/13) i podzakonskim aktima koji su doneseni u skladu sa zakonom i ovom tenderskom dokumentacijom.

1. Predmet nabavke

Predmet javne nabavke je nabavka usluga osiguranja kako slijedi:
LOT 1 – osiguranje imovine i 

LOT 2 – osiguranje službenih motornih vozila Ustavnog suda Bosne i Hercegovine, 

u skladu sa specifikacijom koja čini sastavni dio ovog zahtjeva.
NAPOMENA:

Za LOT 1 – osiguranje imovine ponuđači su obavezni da ponude sveobuhvatno osiguravajuće pokriće (s uključenim rizikom za štete pričinjene promjenom napona električne energije kod osiguranja mašina od loma) za tražene vrste osiguranja.
Za LOT 2 – osiguranje službenih motornih vozila nedopušteni popusti za osiguranje od automobilske odgovornosti (AO), koji su u suprotnosti s Premijskim sistemom X-AO, neće biti uzeti u obzir prilikom evaluacije ponuda. Premija osiguranja od automobilske odgovornosti (AO) i kasko-osiguranje vozila bit će plaćeni u cijelosti u roku od 30 dana nakon prijema računa, putem Jedinstvenog računa Trezora BiH, a potrebno je ponuditi i sveobuhvatno kasko-osiguranje s uključenim rizikom krađe za motorna vozila bez učešća osiguranika u šteti.
U prilogu specifikacije potrebno je dostaviti uvjete za tražene vrste osiguranja.

2. Uvjeti za učešće i potrebni dokazi

Da bi učestvovali u proceduri javnih nabavki, dobavljači treba da dostave sljedeće dokaze:

-
rješenje o registraciji kao dokaz o registraciji za obavljanje profesionalne djelatnosti i/ili registraciji u relevantnim profesionalnim ili trgovačkim registrima (original ili ovjerenu kopiju ne stariju od tri mjeseca);

-
uvjerenje koje je izdao ovlašteni organ u BiH, s ciljem dokazivanja da su ispunili obaveze u vezi s plaćanjem direktnih poreza (original s datumom izdavanja ne stariji od tri mjeseca ili ovjerenu fotokopiju takvog uvjerenja);

-
uvjerenje koje je izdao ovlašteni organ u BiH, s ciljem dokazivanja da su ispunili obaveze u vezi s plaćanjem indirektnih poreza (original s datumom izdavanja ne stariji od tri mjeseca ili ovjerenu fotokopiju takvog uvjerenja).
3. Zahtjevi u vezi s jezikom
Ponuda, svi dokumenti i prepiska u vezi s ponudom moraju biti napisani na jednom od službenih jezika u Bosni i Hercegovini.
4. Priprema ponuda

Ponuđači snose sve troškove u vezi s pripremom i dostavljanjem svojih ponuda. Ustavni sud nije odgovoran niti dužan snositi te troškove.

Ponude se dostavljaju na sljedeću adresu: Ustavni sud Bosne i Hercegovine, ulica  Reisa Džemaludina Čauševića 6/III, 71000 Sarajevo, do 16. decembra 2014. godine do 11.00 sati. Ponuda treba biti otkucana ili napisana neizbrisivom tintom. Svi listovi ponude moraju biti čvrsto uvezani (jemstvenikom), s označenim stranicama. Svi listovi ponude trebaju biti parafirani ili da ih potpiše osoba, odnosno osobe koje su ovlaštene da zastupaju dobavljača. Sve dopune i izmjene ponude moraju biti čitljive i moraju ih parafirati ovlaštene osobe. Osim toga, u slučaju da ponudu dostavlja grupa ponuđača, uz ponudu se mora dostaviti i punomoć kojom se navedene osobe ovlašćuju da predstavljaju grupu ponuđača u toku postupka nabavke (punomoć može sadržavati i ovlaštenje za potpisivanje ugovora).
Ponuđač dostavlja ponudu koja treba biti zapečaćena u neprovidnoj koverti, s pečatom ili potpisom ponuđača, imenom i adresom ponuđača, na kojoj će stajati: „Usluge osiguranja ______________________ – LOT __ - ne otvaraj do 16. decembra 2014. godine do 11.00 sati”.
Ponuđači mogu izmijeniti ili povući svoje ponude pod uvjetom da se izmjena ili povlačenje ponude dogodi prije isteka roka za dostavljanje ponuda. Ustavni sud mora biti obaviješten u pismenoj formi i o izmjenama i o povlačenju ponude prije isteka roka za podnošenje ponuda. Na koverti u kojoj se nalazi izjava ponuđača treba pisati sljedeće: „Izmjena ponude“ ili „Povlačenje ponude”.
5. Rok za dostavljanje ponuda

Rok za dostavljanje ponuda ističe u utorak, 16. decembra 2014. godine u 11.00 sati.
6. Kriterij dodjele ugovora i cijena

Ugovor se dodjeljuje ponuđaču na osnovu kriterija najniže cijene tehnički zadovoljavajuće ponude. Ponuđači mogu ponuditi samo jednu cijenu i ne mogu je mijenjati. O cijeni se neće pregovarati.

NAPOMENA: Ugovor o navedenim uslugama bit će zaključen nakon isteka roka iz člana 39. stav 1. Zakona o javnim nabavkama BiH i primjenjivat će se od 4. marta 2015. godine.
7. Obavještenje o dodjeli

Ponuđači će biti obaviješteni o rezultatima postupka za dodjelu ugovora, najkasnije u roku od 7 (sedam) dana od dana donošenja odluke o izboru najpovoljnijeg ponuđača.

8. Informacije o zaštiti prava ponuđača

U slučaju da je Ustavni sud u toku postupka javne nabavke povrijedio odredbe spomenutog zakona ili podzakonskih akata, imate pravo uložiti prigovor Ustavnom sudu, u pismenoj formi, u roku od 5 (pet) dana od dana prijema obavještenja o rezultatima, odnosno od dana kada ste saznali za povredu, ali ne kasnije od 1 (jedne) godine od dana kada je navodna povreda učinjena.

